
15 -ാം കേരള നിയമസഭ

16 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 1 27-01-2026 - ൽ മറുപടിയ്ക്

ദേശീയപാതകളുടെ വികസനത്തിനായി ചെലവഴിച്ച തുക

ചോദ്യം ഉത്തരം

ശ്രീ. എം. എം. മണി
ശ്രീ. പിണറായി വിജയൻ

(മുഖ്യമന്ത്രി)

(എ)
സംസ്ഥാനത്ത് ഏതെല്ലാം ദേശീയപാതകളുടെ
വികസനമാണ് നടന്നുവരുന്നതെന്ന് അറിയിക്കാമോ;

(എ) ദേശീയപാത അതോറിറ്റിയുടെ കീഴിൽ പ്രവൃത്തി

പുരോഗമിച്ചു വരുന്ന 18 പദ്ധതികളുടെ
വിശദവിവരങ്ങൾ അനുബന്ധമായി ചേർക്കുന്നു.

(ബി)

ദേശീയപാത നിര്‍മ്മാണത്തിനായി സംസ്ഥാന

സര്‍ക്കാര്‍ ഇതു വരെ എത്ര തുക ചെലവഴിച്ചിട്ടുണ്ടെന്ന്
വ്യക്തമാക്കാമോ;

(ബി) കേരളത്തിലെ ദേശീയപാത വികസനത്തിന് വേണ്ടി
സംസ്ഥാനം സാമ്പത്തിക ബാധ്യത ഏറ്റെടുത്തിട്ടുണ്ട്.
നേരത്തെ ഭൂമി ഏറ്റെടുത്ത് നല്‍കാത്തതിനെ തുടര്‍ന്ന്
ദേശീയപാത അതോറിറ്റി ഉപേക്ഷിച്ചെന്ന് പ്രഖ്യാപിച്ച
പദ്ധതിയാണ് ദേശീയപാത 66 ന്റെ വികസനം.
12.09.2014 ല്‍ ദേശീയപാത അതോറിറ്റിയുടെ

റീജിയണല്‍ ഓഫീസര്‍ നല്‍കിയ കത്തില്‍

കേരളത്തിലെ NH 17 ന്റെ വികസനം,
അറ്റകുറ്റപ്പണികള്‍ എന്നിവയില്‍ നിന്ന് അതോറിറ്റി
പിന്‍വാങ്ങുകയാണെന്ന് അറിയിച്ചിരുന്നു. 2016 ല്‍
അധികാരത്തില്‍ വന്ന സര്‍ക്കാര്‍ ദേശീയപാത

വികസനത്തിനായി സമ്മര്‍ദ്ദം ചെലുത്തുകയും തുടര്‍ന്ന്
ദേശീയപാത 66 ന്റെ വീതി കൂട്ടല്‍ പ്രവര്‍ത്തിക്കായുള്ള

ഭൂമി ഏറ്റെടുക്കലിന് ആവശ്യമായി വരുന്ന തുകയുടെ
25% തുക സംസ്ഥാന ഗവണ്‍മെന്റ് വഹിക്കണമെന്ന്
ആവശ്യപ്പെടുകയും ദേശീയപാത വികസനം

സാധ്യമാക്കുന്നതിന് ഈ ആവശ്യം സംസ്ഥാനം

അംഗീകരിക്കുകയുമുണ്ടായി. ഭൂമി ഏറ്റെടുക്കുന്നതുമായി
ബന്ധപ്പെട്ട് ദേശീയപാത അതോറിറ്റിക്ക് ഇതുവരെ
5580,73,80,071/- രൂപ സംസ്ഥാന വിഹിതമായി
നൽകിയിട്ടുണ്ട്.

ദേശീയപാത 66 ന്റെ വികസന പ്രവൃത്തിക്കൊപ്പം

വിഴിഞ്ഞം നാവായിക്കുളം ഔട്ടർ റിംഗ് റോഡ്,
കൊല്ലം ചെങ്കോട്ട (ദേശീയപാത 744), എറണാകുളം
ബൈപാസ്(ദേശീയപാത 544), എന്നിവയ്ക്ക്

സംസ്ഥാന പങ്കാളിത്തം ഉറപ്പാക്കുന്നതിന് തീരുമാനം
എടുത്തിട്ടുണ്ട്.

(സി) രാജ്യത്തെ മറ്റേതെങ്കിലും സംസ്ഥാന സര്‍ക്കാര്‍
ദേശീയ പാതാ വികസനത്തിന് തുക
ചെലവഴിച്ചതായി ശ്രദ്ധയില്‍ പെട്ടിട്ടുണ്ടോ; എങ്കില്‍
വിശദമാക്കാമോ?

(സി)

ബി പിരിവിന്റെ അതേ മറുപടി

സെക്ഷൻ ഓഫീസർ

